
Ribhuproktam Granthaprashastinirupanam

ಋಭುಪ್ರೋಕ್ತಂ ಗ್ರಂಥಪ್ರಶಸ್ತಿನಿರೂಪಣಂ

(ಏತದ್ಗ್ರಂಥಂ ಸಮಭ್ಯಸೇತ್)

ದೇವಾನಾಂ ಚ ಋಷೀಣಾಂ ಚ ಅತ್ಯಂತಂ ದುರ್ಲಭಂ ಸದಾ .

ಐಶ್ವರಂ ಪರಮಂ ಜ್ಞಾನಮುಪದಿಷ್ಟಂ ಶಿವೇನ ಹಿ .. 41.7..

ಏತಜ್ಜ್ಞಾನಂ ಸಮಾನೀತಂ ಕೈಲಾಸಾಚ್ಛಂಕರಾಂತಿಕಾತ್ .

ದೇವಾನಾಂ ದಕ್ಷಿಣಾಮೂರ್ತಿರ್ದಶಸಾಹಸ್ರವತ್ಸರಾನ್ .. 41.8..

ವಿಘ್ನೇಶೋ ಬಹುಸಾಹಸ್ರಂ ವತ್ಸರಂ ಚೋಪದಿಷ್ಟವಾನ್ .

ಸಾಕ್ಷಾಚ್ಛಿವೋಽಪಿ ಪಾರ್ವತ್ಯೈ ವತ್ಸರಂ ಚೋಪದಿಷ್ಟವಾನ್ .. 41.9..

ಕ್ಷೀರಾಬ್ಧೌ ಚ ಮಹಾವಿಷ್ಣುರ್ಬ್ರಹ್ಮಣೇ ಚೋಪದಿಷ್ಟವಾನ್ .

ಕದಾಚಿತ್ಬ್ರಹ್ಮಲೋಕೇ ತು ಮತ್ಪಿತುಶ್ಚೋಕ್ತವಾನಹಂ .. 41.10..

ನಾರದಾದಿ ಋಷೀಣಾಂ ಚ ಉಪದಿಷ್ಟಂ ಮಹದ್ಬಹು .

ಅಯಾತಯಾಮಂ ವಿಸ್ತಾರಂ ಗೃಹೀತ್ವಾಽಹಮಿಹಾಗತಃ .. 41.11..
ನ ಸಮಂ ಪಾದಮೇಕಂ ಚ ತೀರ್ಥಕೋಟಿಫಲಂ ಲಭೇತ್ .

ನ ಸಮಂ ಗ್ರಂಥಮೇತಸ್ಯ ಭೂಮಿದಾನಫಲಂ ಲಭೇತ್ .. 41.12..

ಏಕಾನುಭವಮಾತ್ರಸ್ಯ ನ ಸರ್ವಂ ಸರ್ವದಾನಕಂ .

ಶ್ಲೋಕಾರ್ಧಶ್ರವಣಸ್ಯಾಪಿ ನ ಸಮಂ ಕಿಂಚಿದೇವ ಹಿ .. 41.13..

ತಾತ್ಪರ್ಯಶ್ರವಣಾಭಾವೇ ಪಠಂಸ್ತೂಷ್ಣೀಂ ಸ ಮುಚ್ಯತೇ .

ಸರ್ವಂ ಸಂತ್ಯಜ್ಯ ಸತತಮೇತದ್ಗ್ರಂಥಂ ಸಮಭ್ಯಸೇತ್ .. 41.14..

ಸರ್ವಮಂತ್ರಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .

ಸರ್ವದೇವಾಂಶ್ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .. 41.15..

ಸರ್ವಸ್ನಾನಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .

ಸರ್ವಭಾವಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .. 41.16..

ಸರ್ವಹೋಮಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .

ಸರ್ವದಾನಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .. 41.17..

ಸರ್ವಪೂಜಾಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .

ಸರ್ವಗುಹ್ಯಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .. 41.18..

ಋಭುಪ್ರೋಕ್ತಂ ಗ್ರಂಥಪ್ರಶಸ್ತಿನಿರೂಪಣಂ

ಸರ್ವಸೇವಾಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .

ಸರ್ವಾಸ್ತಿತ್ವಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .. 41.19..

ಸರ್ವಪಾಠಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .

ಸರ್ವಾಭ್ಯಾಸಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .. 41.20..

ದೇಶಿಕಂ ಚ ಪರಿತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .

ಗುರುಂ ವಾಪಿ ಪರಿತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .. 41.21..

ಸರ್ವಲೋಕಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .

ಸರ್ವೈಶ್ವರ್ಯಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .. 41.22..

ಸರ್ವಸಂಕಲ್ಪಕಂ ತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .

ಸರ್ವಪುಣ್ಯಂ ಚ ಸಂತ್ಯಜ್ಯ ಏತದ್ಗ್ರಂಥಂ ಸಮಭ್ಯಸೇತ್ .. 41.23..

ಏತದ್ಗ್ರಂಥಂ ಪರಂ ಬ್ರಹ್ಮ ಏತದ್ಗ್ರಂಥಂ ಸಮಭ್ಯಸೇತ್ .

ಅತ್ರೈವ ಸರ್ವವಿಜ್ಞಾನಂ ಅತ್ರೈವ ಪರಮಂ ಪದಂ .. 41.24..

.. ಇತಿ ಶಿವರಹಸ್ಯಾಂತರ್ಗತೇ ಋಭುಪ್ರೋಕ್ತಂ ಗ್ರಂಥಪ್ರಶಸ್ತಿನಿರೂಪಣಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ . ಶಂಕರಾಖ್ಯಃ ಷಷ್ಠಾಂಶಃ .ಅಧ್ಯಾಯಃ 41. 7-24..
- .. shrIshivarahasyam . shankarAkhyaH ShaShThAMshaH . adhyAyaH 41. 7-24..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

Selected verses from Ribhu Gita have been compiled here based on similarity of content.

